
“Rydym ar ein ffordd i weld y Dewin, Dewin Gwlad yr Os!”

Bob blwyddyn, ers 2014, mae Menter Cyfoethogi Cwricwlwm Sir Ddinbych wedi dod â chyffro gŵyl thema flynyddol Gŵylgyfoeth i ysgolion, lle mae cystadlaethau, gweithdai, arddangosfeydd, ‘Dyddiau Trosfeddiannu’ a pherfformiadau theatrig ‘pop-up’ wedi plesio ac ennyn diddordeb plant a phobl ifanc wrth ddysgu ar draws y cwricwlwm yn greadigol, mewn ffyrdd newydd ac arloesol.

Nid yw Gŵylgyfoeth 2020 eleni: ‘Dros yr Enfys’ yn eithriad, gyda’i olwg hudolus hyfryd ar lyfr plant clasurol 1900 L. Frank Baum, ‘The Wonderful Wizard of Oz’ - ‘Dewin Gwlad yr Os’.  

Efallai bod y mwyafrif ohonom yn gyfarwydd â'r stori oesol a swynol hon, ond bydd Gŵylgyfoeth 2020: ‘Dros yr Enfys’ yn ein hatgoffa o'r llawenydd o ddilyn Ffordd y Brics Melyn gyda Dorothy a'i chi bach Toto, y Bwgan Brain, y Dyn Tun a'r Dyn Llew Llwfr, wrth iddynt deithio trwy fyd Os wedi'i ail-ddychmygu.

Mae Gŵylgyfoeth 2020: ‘Dros yr Enfys’ yn gwahodd anturiaethwyr ifanc uchelgeisiol o 11 ysgolion ledled Sir Ddinbych i deithio ar hyd eu Ffordd Brics Melyn eu hunain i Os, gan ddefnyddio eu dychymyg, eu harloesedd a’u creadigrwydd, trwy gymryd rhan mewn cyfres o gystadlaethau cyffrous a heriol.

Fel gwefr ychwanegol, bydd Magic Light Productions, y tîm creadigol y tu ôl i Gŵylgyfoeth 2020: ‘Dros yr Enfys’, yn mewnbynnu gwaith plant ysgol Sir Ddinbych i'w perfformiadau theatrig ‘pop-up’ o ‘The Magic of Oz’, sy'n teithio ysgolion Sir Ddinbych o 9fed-25ain Mehefin 2020.

Yn addas ar gyfer pob oedran a gallu, mae Gŵylgyfoeth 2020: ‘Dros yr Enfys’ yn addo chwisgio pawb sy’n cymryd rhan ar daith corwynt o Sir Ddinbych i Os ac yn ôl adref eto.

Felly, rhowch ar eich sliperi arian (doedden nhw ddim yn rai rhuddem fel yn y fersiwn ffilm Technicolour o'r stori ym 1939) a pharatowch ar gyfer dilyn y ffordd brics melyn. Pwy a ŵyr beth fyddwch chi'n ei ddarganfod?
